
sarasvatIbhuja NgaprayAtastotram

ஸரஸ்வதீபு⁴ஜங்க³ப்ரயாதஸ்தோத்ரம்

ஸதா³ பா⁴வயேऽஹம் ப்ரஸாதே³ந யஸ்யா:
புமாம்ஸோ ஜடா:³ஸந்தி லோகைகநாதே² ।
ஸுதா⁴பூரநிஷ்யந்தி³வாக்³ரீதயஸ்த்வாம்
ஸரோஜாஸநப்ராணநாதே²ஹ்ரு’த³ந்தே ॥ 1॥
விஶுத்³தா⁴ர்கஶோபா⁴வலர்க்ஷம் விராஜ-

ஜ்ஜடாமண்ட³லாஸக்தஶீதாம்ஶுக²ண்டா³ ।
ப⁴ஜாம்யர்த⁴தோ³ஷாகரோத்³யல்லலாடம்
வபுஸ்தே ஸமஸ்தேஶ்வரி ஶ்ரீக்ரு’பாப்³தே⁴ ॥ 2॥
ம்ரு’து³ப்⁴ரூலதாநிர்ஜிதாநங்க³சாபம்
த்³யுதித்⁴வஸ்தநீலாரவிந்தா³யதாக்ஷம் ।
ஶரத்பத்³மகிஞ்ஜல்கஸங்காஶநாஸம்
மஹாமௌக்திகாத³ர்ஶராஜத்கபோலம் ॥ 3॥
ப்ரவாலாபி⁴ராமாத⁴ரம் சாருமந்த³-
ஸ்மிதாபா⁴வநிர்ப⁴ர்த்ஸிதேந்து³ப்ரகாஶம் ।
ஸ்பு²ரந்மல்லிகாகுட்³மலோல்லாஸித³ந்தம்
க³லாபா⁴விநிர்தூ⁴தஶங்கா²பி⁴ரம்யம் ॥ 4॥
வரம் சாப⁴யம் புஸ்தகம் சாக்ஷமாலாம்
த³த⁴த்³பி⁴ஶ்சதுர்பி:⁴ கரைரம்பு³ஜாபை: ⁴ ।
ஸஹஸ்ராக்ஷகும்பீ⁴ந்த்³ரகும்போ⁴பமாந-
ஸ்தநத்³வந்த்³வமுக்தாக⁴டாப்⁴யாம் விநம்ரம் ॥ 5॥
ஸ்பு²ரத்³ரோமராஜிப்ரபா⁴பூரதூ³ரீ-
க்ரு’தஶ்யாமசக்ஷு:ஶ்ரவ:காந்திபா⁴ரம் ।
க³பீ⁴ரத்ரிரேகா²விராஜத்பிசண்ட³-

த்³யுதித்⁴வஸ்தபோ³தி⁴த்³ருமஸ்நிக்³த⁴ஶோப⁴ம் ॥ 6॥

லஸத்ஸூக்ஷ்மஶுக்லாம்ப³ரோத்³யந்நிதம்ப³ம்
மஹாகாத³லஸ்தம்ப³துல்யோருகாண்ட³ம் ।
ஸுவ்ரு’த்தப்ரகாமாபி⁴ராமோருபர்வ-

ப்ரபா⁴நிந்தி³தாநங்க³ஸாமுத்³க³காப⁴ம் ॥ 7॥
உபாஸங்க³ஸங்காஶஜங்க⁴ம் பதா³க்³ர-
ப்ரபா⁴ப⁴ர்த்ஸிதோத்துங்க³கூர்மப்ரபா⁴வம் ।
பதா³ம்போ⁴ஜஸம்பா⁴விதாஶோகஸாலம்
ஸ்பு²ரச்சந்த்³ரிகாகுட்³மலோத்³யந்நகா²ப⁴ம் ॥ 8॥
நமஸ்தே மஹாதே³வி ஹே வர்ணரூபே
நமஸ்தே மஹாதே³வி கீ³ர்வாணவந்த்³யே ।
நமஸ்தே மஹாபத்³மகாந்தாரவாஸே
ஸமஸ்தாம் ச வித்³யாம் ப்ரதே³ஹி ப்ரதே³ஹி ॥ 9॥
நம: பத்³மபூ⁴வக்த்ரபத்³மாதி⁴வாஸே
நம: பத்³மநேத்ராதி³பி: ⁴ ஸேவ்யமாநே ।
நம: பத்³மகிஞ்ஜல்கஸங்காஶவர்ணே
நம: பத்³மபத்ராபி⁴ராமாக்ஷி துப்⁴யம் ॥ 10॥
பலாஶப்ரஸூநோபமம் சாருதுண்ட³ம்
ப³லாராதிநீலோத்பலாப⁴ம் பதத்ரம் ।
த்ரிவர்ணம் க³லாந்தம் வஹந்தம் ஶுகம் தம்
த³த⁴த்யை மஹத்யை ப⁴வத்யை நமோऽஸ்து ॥ 11॥
கத³ம்பா³டவீமத்⁴யஸம்ஸ்தா²ம் ஸகீ²பி: ⁴
மநோஜ்ஞாபி⁴ராநந்த³லீலாரஸாபி:⁴ ।
கலஸ்வாநயா வீணயா ராஜமாநாம்
ப⁴ஜே த்வாம் ஸரஸ்வத்யஹம் தே³வி நித்யம் ॥ 12॥
ஸுதா⁴பூர்ணஹைரண்யகும்பா⁴பி⁴ஷேக-
ப்ரியே ப⁴க்தலோகப்ரியே பூஜநீயே ।
ஸநந்தா³தி³பி⁴ர்யோகி³பி⁴ர்யோகி³நீபி: ⁴
ஜக³ந்மாதரஸ்மந்மந: ஶோத⁴ய த்வம் ॥ 13॥
அவித்³யாந்த⁴காரௌக⁴மார்தாண்ட³தீ³ப்த்யை
ஸுவித்³யாப்ரதா³நோத்ஸுகாயை ஶிவாயை ।

ஸமஸ்தார்தரக்ஷாகராயை வராயை
ஸமஸ்தாம்பி³கே தே³வி து³ப்⁴யம் நமோऽஸ்து ॥ 14॥
பரே நிர்மலே நிஷ்கலே நித்யஶுத்³தே⁴
ஶரண்யே வரேண்யே த்ரயீமய்யநந்தே ।
நமோऽஸ்த்வம்பி³கே யுஷ்மதீ³யாங்க்⁴ரிபத்³மே
ரஸஜ்ஞாதலே ஸந்ததம் ந்ரு’த்யதாம் மே ॥ 15॥
ப்ரஸீத³ ப்ரஸீத³ ப்ரஸீதா³ம்பி³கே மா-
மஸீமாநுதீ³நாநுகம்பாவலோகே ।
பதா³ம்போ⁴ருஹத்³வந்த்³வமேகாவலம்ப³ம்
ந ஜாநே பரம் கிஞ்சிதா³நந்த³மூர்தே ॥ 16॥
இதீத³ம் பு⁴ஜங்க³ப்ரயாதம் படே²த்³யோ
முதா³ ப்ராதருத்தா²ய ப⁴க்த்யா ஸமேத: ।
ஸ மாஸத்ரயாத்பூர்வமேவாஸ்தி நூநம்
ப்ரஸாத³ஸ்ய ஸாரஸ்வதஸ்யைகபாத்ரம் ॥ 17॥
இதி ஶ்ரீஸரஸ்வதீபு⁴ஜங்க³ப்ரயாதஸ்தோத்ரம் ஸமாப்தம் ॥

